MINUTI

KAMRA TAD-DEPUTATI

IL-ĦDAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 34
L-Erbgħa, 6 ta’ April 2011
Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-7:04 p.m. 

L-Onor. Charles Mangion, President tal-Kumitat, ippreseda.

PREŻENTI

L-Onor. Robert Arrigo; l-Onor. Evarist Bartolo; l-Onor. Tonio Fenech (Ministru tal-Finanzi, l-Ekonomija u Investiment); l-Onor. Philip Mifsud; l-Onor. Stefan Buontempo (sostitut); u l-Onor. Karl Gouder (sostitut) kienu preżenti.

TALBA

L-Iskrivana qalet it-talba.

MINUTI

Il-Minuti ta’ Laqgħat Nri. 32 u 33 li saru fl-21 ta’ Frar, 2011 u fit-28 ta’ Marzu, 2011 rispettivament, flimkien mat-traskrizzjoni ta’ Laqgħa Nru. 32, ġew konfermati. 

RAPPORT ANNWALI TAL-AWDITUR ĠENERALI GĦAS-SENA 2008:

MINISTERU TAL-ĠUSTIZZJA U L-INTERN – KUNSILLI LOKALI

RAPPORT ANNWALI TAL-AWDITUR ĠENERALI GĦAS-SENA 2009:

UFFIĊĊJU TAL-PRIM MINISTRU – KUNSILLI LOKALI
Il-Kumitat stieden lis-Sur Anthony Mifsud, Awditur Ġenerali, lis-Sur Charles Deguara, Deputat Awditur Ġenerali, u lis-Sinjorina Tanya Mercieca, Audit Manager fl-Uffiċċju Nazzjonali tal-Verifika, sabiex jieħdu parti fil-Kumitat.

Is-Sur Martin Bugelli, Direttur Ġenerali, Informazzjoni, Gvern Lokali u Konsultazzjoni Pubblika, u s-Sur Silvio Frendo, Assistent Direttur fid-Dipartiment tal-Gvern Lokali, ukoll ħadu sehem fil-Kumitat fejn sarulhom xi mistoqsijiet dwar ir-rapporti msemmija. 

Iċ-Chairman talab li tintbagħat informazzjoni lill-Kumitat dwar x’azzjoni ħa d-Dipartiment tal-Gvern Lokali fir-rigward tal-Kunsill Lokali ta’ San Ġiljan fejn l-accounts lanqas kienu qualified għax l-awdituri lanqas setgħu jagħtu opinjoni.
Il-Kumitat qabel li d-Dipartiment tal-Gvern Lokali jiġi notifikat b’kull return tal-accounts li tidħol mill-kunsilli lokali.

Il-Kumitat qabel ukoll li fi żmien sitt xhur id-Dipartiment tal-Gvern Lokali jissottometti lill-Kumitat follow-up report dwar l-improvement li jkun sar dwar in-nuqqasijiet sollevati fir-rapporti annwali tal-Awditur Ġenerali.
L-Onor. Tonio Fenech qajjem il-punt dwar jekk l-obbligu li l-kunsilli lokali japplikaw l-IAS huwiex neċessarju meta fir-realtà dawn huwa magħmulin għal-limited liability companies.  Huwa qal li jkun tajjeb jekk id-dipartiment iqabbad lil xi ħadd sabiex jagħmel assessment dwar x’qed isir f’kunsilli lokali f’pajjiżi Ewropej ħalli jiġu adottati accounting principles li jmorru aktar lejn il-public sector accounting.
Fl-aħħar tad-diskussjoni ċ-Chairman talab sabiex il-follow-up report li għandu jissottometti d-Dipartiment tal-Gvern Lokali jinkludi wkoll l-istudju dwar dak li qanqal l-Onor. Fenech rigward l-accounting principles addottati mill-kunsilli lokali u kif dawn jistgħu jinbidlu sabiex jirriflettu aktar il-ħidma tagħhom. 

Il-Kumitat temm id-diskussjoni dwar dawn l-items.

Fid-8:37p.m. iċ-Chairman aġġorna l-Kumitat għal data u b’aġenda li jiġu kommunikati aktar tard.

